ԱՄՓՈՓԱԹԵՐԹ  
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ  ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	      1.  ՀՀ շրջակա միջավայրի նախարարություն 
	27․02․2026թ․

	
	N 1/18.8/1707-2026

	Առաջարկություններ և դիտողություններ չունի։

	      2.  ՀՀ ֆինանսների նախարարություն 
	03․03․2026թ․

	
	N 01.1/9-2/5178-2026

	Ի կատարումն ՀՀ փոխվարչապետի 27.02.2026թ. N 03.1/03.62/6150-2026 հանձնարարականի՝ «Գույք նվիրելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
[bookmark: _Hlk209005776]Նախագծով առաջարկվում է ՀՀ շրջակա միջավայրի նախարարության «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպությանն (այսուհետ՝ ՊՈԱԿ) անհատույց օգտագործման իրավունքով ամրացված պետական սեփականություն հանդիսացող 234 գազագեներատորային հակակարկտային կայանքները նվիրաբերել 4 մարզերի 12 համայնքներին:
Ընդ որում հիմնավորմամբ նշվում է, որ ֆինանսավորման կրճատման պատճառով 2026 թվականից ՊՈԱԿ-ի կողմից գազագեներատորային հակակարկտային կայանքների միջոցով մթնոլորտային երևույթների վրա ակտիվ ներգործության աշխատանքներ այլևս չեն իրականացվելու և 2026 թվականի հունվարի 1-ից կրճատվել են այդ գործունեությամբ զբաղվող հաստիքները: 
Այս կապակցությամբ նշենք, որ Նախագծի հիմնավորման մեջ բացահայտված չէ թե մթնոլորտային երևույթների վրա ակտիվ ներգործության աշխատանքների գործառույթը հետագայում ում կողմից է իրականացվելու, ինչպես նաև գույքի հետագա՝ ըստ նշանակության շահագործման և տնօրինման հնարավորությունների վերաբերյալ պարզաբանումները:
Միաժամանակ նշենք, որ ՊՈԱԿ-ի հաստիքների կրճատումը իրականացվել է բյուջետային գործընթացի շրջանակներում՝ ՇՄ նախարարության կողմից ներկայացված համապատասխան բյուջետային հայտի հիման վրա, և կայանքների՝ համայնքներին նվիրաբերումը ֆինանսավորման նվազեցման և հաստիքների կրճատման հետ փոխկապակցելը չի կարող դիտարկվել որպես Նախագծի հիմնավորում։
Բացի այդ, համաձայն հիմնավորման, Նախագծի ընդունման արդյունքում ՀՀ պետական բյուջեի ծախսերը կնվազեն՝ պայմանավորված 234 գազագեներատորային կայանքների շահագործման հետ կապված ծախսերի անհրաժեշտության բացակայությամբ: Հետևաբար, առաջարկում ենք ներկայացնել նաև կրճատման ենթակա ծախսերի ֆինանսական գնահատականը՝ պետական բյուջեի վրա ազդեցությունը գնահատելու նպատակով: 

	Նախագիծը խմբագրվել է, համաձայն որի առաջարկվում է «Հայհիդրոմետ» ՊՈԱԿ-ին ամրացված 234 կայանքները մինչև 2027 թվականի փետրվարը՝ անհատույց օգտագործման իրավունքով հանձնել համապատասխան համայնքներին։

	        3. Կադաստրի կոմիտե
	03․03․2026թ․

	
	N ՍԹ/3925-2026

	Ի կատարումն ՀՀ փոխվարչապետ Տիգրան Խաչատրյանի 2026 թվականի փետրվարի 27-ի N /03.62/6150-2026 հանձնարարականի՝ «Գույք նվիրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծով ներկայացված հավելվածում ներառված որոշ հակակարկտային կայանների տեղակայման վայրերի կոորդինատները կադաստրային քարտեզում արտացոլելիս, ըստ օրթոֆոտոհատակագծի, առաջանում են տեղադիրքի շեղումներ, ուստի առաջարկում ենք հետագայում ըստ անհրաժեշտության ձեռնարկել համապատասխան միջոցառումներ դրանց տեղակայման կոորդինատները հստակեցնելու ուղղությամբ:
   Տեղեկացնում ենք նաև, որ Նախագծով ներկայացված հավելվածի 69-րդ և 70-րդ կետերում նշված հակակարկտային կայանների կոորդինատները կադաստրային քարտեզում արտացոլելիս դրանք ներառվում են ՀՀ Արարատի մարզի Արարատ համայնքի Արարատ գյուղի սահմաններում, իսկ 193-րդ կետում նշված հակակարկտային կայանի կոորդինատները կադաստրային քարտեզում արտացոլելիս՝ ՀՀ Արմավիրի մարզի Բաղրամյան համայնքի Վանանդ գյուղի սահմաններում։
	Նախագիծը խմբագրվել է, համաձայն որի առաջարկվում է «Հայհիդրոմետ» ՊՈԱԿ-ին ամրացված 234 կայանքները մինչև 2027 թվականի փետրվարը՝ անհատույց օգտագործման իրավունքով հանձնել համապատասխան համայնքներին։

	      4. ՀՀ Արարատի մարզպետի աշխատակազմ
	02․03․2026թ․

	
	N  01//01431-2026

	Հիմք ընդունելով ՀՀ փոխվարչապետի՝ 27.02.2026 թ. № 03.01/03.62/6150-2026 հանձնարարականը՝ Արարատի մարզպետի աշխատակազմում քննարկվել է «Գույք նվիրելու մասին» ՀՀ կառավարության որոշման նախագիծը։ Նախագծի վերաբերյալ ներկայացնում ենք հետևյալ առաջարկություններն ու դիտարկումները․
1. Անհրաժեշտ է հստակեցնել, թե համայնքների կողմից ինչ կարգով և ինչ մեխանիզմներով են իրականացվելու մթնոլորտային վտանգավոր երևույթների դիտարկումները։
2. Առաջարկվում է վերանայել նախագծով սահմանված գույքի հանձնման-ընդունման քառամսյա ժամկետը և այն կրճատել՝ հաշվի առնելով, որ Արարատի մարզում մարտի վերջից մինչև հունիս ընկած ժամանակահատվածում կարկուտի առաջացման ռիսկայնությունն ու գյուղատնտեսական մշակաբույսերին վնաս հասցնելու հավանականությունը զգալիորեն աճում են։
3. Հաշվի առնելով, որ մինչև 2025 թվականի ավարտը մարզի պետական պատկանելիության հակակարկտային կայանքներից ապամոնտաժվել են էլեկտրոնային համակարգեր և այլ տեխնիկական սարքավորումներ, խնդրում ենք հայտնել՝ նախատեսվո՞ւմ է արդյոք ապամոնտաժված բաղադրիչների վերատեղադրում մինչև հանձնման-ընդունման գործընթացի սկիզբը։
4. Տեղեկացնում ենք, որ նախագծի հավելվածի 69-րդ և 70-րդ կետերով նախատեսված հակակարկտային կայանքները գտնվում են Արարատի մարզի Արարատ համայնքի վարչական տարածքում։
Կից ներկայացվում են նաև մարզի համայնքներից ստացված գրությունները՝ նախագծի վերաբերյալ։
	[bookmark: _GoBack]Նախագիծը խմբագրվել է, համաձայն որի առաջարկվում է «Հայհիդրոմետ» ՊՈԱԿ-ին ամրացված 234 կայանքները մինչև 2027 թվականի փետրվարը՝ անհատույց օգտագործման իրավունքով հանձնել համապատասխան համայնքներին։

	      5. ՀՀ Արմավիրի մարզպետի աշխատակազմ
	27․02․2026թ․

	
	N 01/8.2/01428-2026

	Առաջարկություններ և դիտողություններ չունի։

	      6. ՀՀ Արագածոտնի մարզպետի աշխատակազմ
	02․03․2026թ․

	
	N 01/1/01312-2026

	Առաջարկություններ և դիտողություններ չունի։

	      7. ՀՀ Լոռու մարզպետի աշխատակազմ
	02․03․2026թ․

	
	N 01/105,1/01790-2026

	Առաջարկություններ և դիտողություններ չունի։



